
 

 

 

ᐋᕐᕿᒋᐊᕆᒍᑏᑦ ᐃᓄᓕᒫᓂᒃ 

ᓈᓚᓐᓂᖃᕐᓂᒥᒃ ᑐᓴᕐᑕᐅᑎᑦᓯᒍᑎᓂᒃ 

 
ᐃᓕᖓᔪᑦ ᐃᓱᒪᑦᓴᓯᐅᕈᑎᐅᒋᐊᓕᓐᓄᑦ ᐃᓂᓪᓚᑕᐅᒍᑎᑦᓴᖏᓐᓂᒃ ᓇᓄᕐᓂᒃ 

ᐃᒣᓪᓗᐊᑐᕋᕈᓐᓇᐅᑎᖃᖕᖏᑐᒍᑎᑦᓴᓂᒃ ᓄᓇᕕᐅᑉ ᑕᕆᐅᖁᑎᖓᑕ 

ᓄᓇᖁᑎᖏᓐᓂᓗ ᐃᔫᑉ ᑕᕆᐅᖁᑎᖓᑕ ᓄᓇᖁᑎᖏᓐᓂᓗ 

ᑖᒃᑯᐊ ᐋᕐᕿᒋᐊᕐᑕᐅᓯᒪᑦᓱᑎᒃ ᑐᓴᕐᑕᐅᑎᑦᓯᒍᑏᑦ ᐃᓄᓕᒫᓂᒃ ᓈᓚᓐᓂᒥᒃ ᑕᒃᑯᓇᓂ ᐱᑕᖃᕐᑎᓯᒍᑎᐅᕗᑦ 

ᑏᓯᒻᐱᕆ 11, 2024-ᖑᑎᓪᓗᒍ, ᑐᓴᕐᑎᓯᒍᑎᐅᑦᓱᑎᒃ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕᓗ ᐃᔫᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕᓗ ᐱᓂᐊᕐᓂᖃᕐᓂᖏᓐᓂᒃ ᓈᓚᓐᓂᓂᒃ ᐱᑦᔪᑎᖃᕐᓱᑎᒃ 

ᐊᑐᑎᔭᐅᓪᓗᑐᕆᐊᖃᕐᒪᖔᑕ ᐃᓂᓪᓓᒍᑎᐅᓗᑎᒃ, ᐋᕐᕿᒋᐊᕆᒍᑎᐅᓗᑎᒃ ᐅᕝᕙᓘᓐᓃᑦ ᐲᕐᓯᓂᐅᓗᑎᒃ 

ᐃᒣᓪᓗᐊᑐᓂᒃ ᓇᓐᓄᒍᓐᓇᐳᓯᕈᑎᐅᓯᒪᔪᑦ ᓄᓇᕕᐅᑉ ᑕᕆᐅᖓᑕ ᓄᓇᖁᑎᖏᓐᓂᓗ ᐃᔫᑉ ᑕᕆᐅᖓᑕ 

ᓄᓇᖁᑎᖏᓐᓄᓗ ᐃᓚᐅᑎᓪᓗᒋᑦ ᐊᓪᓓᑦ ᑯᔩᑦ/ᓄᓇᕕᐅᓪᓗ ᐃᓄᑐᐃᓐᓇᖏᑕ ᐃᒪᕐᐱᒥ ᖃᓕᕇᑦᑐᓂᒃ 

ᐃᓐᓄᐃᓯᒪᓇᓱᓐᓂᒥᒍᑦ ᐅᓇᒻᒥᓱᐊᒍᑎᖏᑦᒃ. 

ᓱᓕᒋᐊᓪᓚᓗ. ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ 

ᐱᑕᖃᕐᑎᓯᒍᑎᖃᕆᕗᑦ ᑖᒃᑯᓇᓂ ᑐᓴᕐᑕᐅᑎᑦᓯᒍᑎᒥᓐᓂ ᐃᒫᒃ. ᐃᓱᒪᑦᓴᓯᐅᕈᑎᐅᓂᖃᓚᐅᔪᑎᓪᓗᒋᓂᑦ ᓅᕕᒻᐱᕆ 

7, 2024-ᒥ ᐊᑕᓐᓂᐅᕈᑏᑦ ᐱᔪᑦ ᒪᑭᕝᕕᒥᑦ ᐊᕗᖓᐅᓕᒋᐊᕆᖁᔨᒍᑎᐅᓚᐅᔪᕗᑦ ᐱᓇᓱᑦᑕᐅᔪᑦ 2-ᖏᓐᓂ 

ᓈᓚᓐᓂᖃᕐᓂᓂᒃ. ᑲᑎᒪᔩᑦ ᑐᑭᑕᓚᐅᔪᕗᑦ ᐊᕗᖓᐅᓕᒋᐊᕆᓂᐊᕐᓱᑎᒃ ᐱᓇᓱᑦᑕᐅᔪᑦ 2-ᓐᓂ ᐃᓚᒋᓕᐅᑦᔨᓗᑎᒃ 

ᐃᓱᒪᑦᓴᓯᐅᕆᐊᒃᑲᓂᕐᓂᓂᒃ. ᑕᒐᑕᒐ ᐊᑕᖏᕐᓱᑎᒃ ᓇᓐᓄᑕᐅᒍᓐᓇᑐᑦ ᐅᓄᕐᓂᖏᓐᓂᒃ 

ᐃᒣᓪᓗᐊᑐᕋᕈᓐᓇᖁᓯᕈᑎᑕᖃᖕᖏᑐᓂᒃᓗ ᐃᓂᓪᓚᑕᐅᒪᔪ=ᓂᒃ ᐃᓕᖓᑦᓱᑎᒃ ᑕᓯᐅᔭᕐᔪᐊᑉ ᓯᕿᓂᐊᑕ 

ᓇᓄᖏᓐᓂᒃ ᑲᒪᒋᔭᖃᕐᓂᓄᑦᒃ, ᓲᕐᓗ ᐃᓂᓪᓚᑕᐅᒪᒻᒪᑕ ᑲᕙᒪᑐᖃᒃᑯᑦ ᑐᕐᖃᑕᕐᕕᖓᓄᑦ ᐃᓕᖓᔪᒧᑦ ᓄᓇᐅᑉ 

ᐊᕙᑖᓄᑦ ᓯᓚᐅᓪᓗ ᐊᓯᑦᔨᓂᖓᓄᑦ ᑐᕐᖃᑕᕐᕕᒧᓪᓗ ᐃᓕᖓᔪᒧᑦ ᐊᕙᑎᒧᑦ ᓄᓇᕗᑦ ᑲᕙᒪᖓᓂ 

ᐋᕐᕿᑕᐅᓚᐅᕐᓯᒪᑦᓱᑎᒃ 2016-ᖑᑎᓪᓗᒍ. ᑖᒃᑯᐊ ᐃᓚᖃᓚᖓᔪᑦ ᐃᓚᖏᓐᓂᒃ ᓄᓇᕕᐅᑉ ᑕᕆᐅᖓᑕ 

ᓄᓇᖁᑎᖏᓐᓃᑐᓂᒃ ᐃᓚᖃᕐᒥᓗᑎᒃ ᐃᓄᑐᐃᓐᓀᑦ ᑎᑎᕐᑐᐃᒍᑎᒋᓯᒪᔭᖏᓐᓂᓗ ᑲᑐᑦᔮᖑᑦᓱᑎᒃᓗ 

ᑎᑎᕐᑐᓯᒪᔭᖏᓐᓂᒃ ᓄᓇᕕᐅᑉ ᑕᕆᐅᖓᑕ ᓄᓇᖏᓐᓂ/ᐃᔫᓪᓗ ᑕᕆᐅᖓᑕ ᓄᓇᖏᓐᓂ ᐊᓪᓓᑦ 

ᑯᔩ/ᐃᓄᑐᐃᓀᓗ ᖃᓕᕇᑦᑐᓂᒃ ᐃᓐᓄᐃᒪᕕᖏᓐᓂ. [ᑕᑯᓗᒋᑦ ᑕᑯᑦᓴᐅᑎᑦᓯᒍᑏᑦ 1-ᒦᑦᑐᑦ] 



 

  

ᑕᑯᑦᓴᐅᑎᑦᓯᒍᑏᑦ 1: ᓄᓇ ᐅᓕᑕᐅᒪᔪᖅ ᐱᓇᓱᑦᑕᐅᔪᑦ 2-ᖓᓂ 

ᐃᓄᓕᒫᓂ ᓈᓚᓐᓂᖃᕐᑎᓗᒍ 



ᓈᓚᓐᓂᖃᕐᓃᑦ ᐱᓇᓱᑦᑕᐅᒍᑎᖏᑦ ᒪᕐᕈᓕᕿᖓᓂᖃᓚᖓᔪᑦ ᐃᑲᔪᕐᓯᓂᖃᕐᓂᐊᓗᑎᒃ ᐊᑐᑎᖃᑦᓯᐊᑐᓂᒃᓗ 

ᑐᑭᓕᐅᕐᓯᒪᑦᓯᐊᑐᓂᒃᓗ ᐃᓚᐅᖃᑕᐅᓂᕐᓂᒃ.  

 

ᐱᓇᓱᑦᑕᐅᔪᑦ 1 ᓇᒥᓂᓪᓗᑐᖅ ᐃᓚᐅᔭᕐᑐᓯᒪᓂᖅ 

ᓈᓚᓐᓂᖃᕐᓂᓄᑦ: ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᓇᓱᑦᑕᐅᓛᕐᑐᖅ ᑲᒪᒋᔭᖃᕐᕕᐅᓗᓂ ᓄᓇᓂᒃ 

ᓄᓇᕕᐅᑉ ᑕᕆᐅᖓᑕ ᓄᓇᖁᑎᖏᓐᓃᑐᓂᒃ 

ᐃᓚᐅᑎᓐᓇᒋᑦ ᓄᓀᑦ ᖃᓕᕇᓐᓂᓕᓐᓂᒃ 

ᐃᓐᓄᐃᒪᓇᓱᒍᑎᐅᔪᑦ ᑕᒪᖏᓐᓄᑦ ᐃᔫᑉ 

ᑕᕆᐅᖓᑕ ᓄᓇᖏᓐᓂᓗ 

ᑌᒣᓕᖓᓂᖃᑦᓭᓇᖃᑎᐅᒻᒥᓱᑎᒃᓗ ᓄᓇᕕᐅᑉ 

ᑕᕆᐅᖓᑕ ᓄᓇᖁᑎᖏᓐᓂ ᓄᓇᓂᓗ ᓴᓂᕋᔭᐅᑉ 

ᑕᕆᐅᖓᓃᑦᑐᓂ ᕿᑭᕐᑖᓗᓪᓗ ᐃᑭᖓᓂ ᓇᓄᐃᑦ 

ᐁᑉᐯᖏᑕ ᓄᓇᖏᓐᓂ. 

ᐅᒃᓗᖓ: ᓅᕕᒻᐱᕆ 5 – 8, 2024 

ᓇᓃᓐᓂᖓ: ᒪᓐᑐᔨᐊ, ᑯᐯᒃ  

 

 

 

 

 

 

 

 

 

 

 

 

 

ᐱᓇᓱᑦᑕᐅᔪᑦ 2 ᓇᒥᓂᓪᓗᑐᖅ ᐃᓚᐅᔭᕐᑐᓯᒪᓂᖅ 

ᓈᓚᓐᓂᖃᕐᓂᓄᑦ: ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ/ᐃᔫᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑲᑐᑦᔨᓱᑎᒃ 

ᑲᑐᑦᔮᖑᓗᑎᒃ ᐱᓇᓱᑦᑕᐅᓛᕐᑐᑦ ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᖃᑎᒪᔨᖏᓐᓄᓗ ᐃᔫᒥ 

ᑕᕆᐅᕐᒥᐅᑕᓕᕆᔨᒃᑯᑦ ᖃᑎᒪᔨᖏᓐᓄᓗ ᐅᓕᓪᓗᒍ 

ᓄᓇᕕᐅᑉ ᑕᕆᐅᖓᑕ ᓄᓇᖁᑎᖓ, ᐊᓪᓓᓗ 

ᑯᔩᑦ/ᐃᓄᑐᐃᓐᓀᓗ ᑖᒃᑯᓭᓐᓇᓂ ᓄᓇᓂᒃ 

ᐃᓐᓄᐃᓯᒪᓇᓱᕝᕕᖏᓪᓗ ᖃᐅᔨᒪᔭᐅᑦᔪᑎᓖᑦ 

ᑲᑐᑦᔭᖑᑦᓱᓂ ᓄᓇᖁᑕᐅᔪᒥᓪᓗ ᐃᓄᑐᐃᓐᓀᓗ 

ᓄᓇᖁᑎᖓᓂᒃ - ᐱᓗᐊᕐᑐᒥ ᑌᒃᑯᐊ ᓄᓀᑦ 

ᐃᓕᖓᓂᖃᕐᑐᑦ ᐊᑕᖏᕐᑐᒥᒃ 

ᐊᓐᓂᑐᐊᖑᒍᓐᓇᑐᑦ ᐅᓄᕐᓂᖏᓐᓂᒃ 

ᐃᒣᓪᓗᐊᑐᕌᕈᓐᓇᖁᓯᕈᑎᖃᖕᖏᑐᓂᒃᓗ 

ᐃᓂᓪᓚᑕᐅᒪᑦᓱᑎᒃ ᑲᕙᒪᓄᑦ ᑕᒐᑕᒐ 

ᐊᐅᓚᑦᓯᔪᓄᑦ ᑕᑯᓗᒋᑦ ᑕᑯᑦᓴᐅᑦᓯᒍᑏᑦ 1-ᒦᑦᑐᑦ. 

ᐅᒃᓗᖓ: ᕕᕈᐊᕆ 4 – 7, 2025 

ᓇᓃᓐᓂᖓ: ᑰᒃᔪᐊᕌᐱᒃ/ᒍᐊᑉᒫᑯᔅᑐ, ᑯᐯᒃ 

 

ᖃᐅᔨᒪᔭᐅᒋᐊᓖᑦ:)ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ 

ᑲᑎᒪᔨᖏᑦ ᓯᕗᓂᖃᕐᐳᑦ ᓈᓚᓐᓂᖃᓛᕐᓂᒥᒃ 

ᓯᐊᕈᒋᐊᖑᓂᕐᓴᐅᓕᕐᐸᑦ 

ᐃᓱᒪᑦᓴᓯᐅᕈᑎᑦᓴᓯᐅᕐᕕᒋᓛᑕᒥᓐᓂᒃ 

ᐃᓂᓪᖔᓓᓂᖅ ᐊᑐᑎᔭᐅᓪᓗᑐᕆᐊᖃᕐᒪᖔᑦ 

ᐃᓕᖓᓗᓂ ᐊᑕᖏᕐᓄᑎᒃ ᓇᓐᓄᑕᐅᒍᓐᓇᑐᑦ 

ᐅᓄᕐᓂᖏᓐᓄᑦ 

ᐃᒣᓪᓗᐊᑐᕌᕈᓐᓇᐳᓯᕈᑎᑕᖃᖕᖏᑐᓄᓪᓗ ᐃᔫᑉ 

ᑕᕆᐅᖓᑕ ᓄᓇᖁᑎᖏᓐᓂ ᐃᔫᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕ  



 

 

 

ᓄᓇᖁᑎᖏᓐᓂ ᑖᒃᑯᐊ ᐊᓪᓓᑦ ᑖᒃᑯᑑᑦᓱᑎᒃ 

ᐊᖓᔪᕐᖃᐅᕕᖃᕐᒪᑕ (ᓲᕐᓗ ᐊᓪᓓᑦ ᑯᔩᑦ 

ᑎᑎᕐᑐᓯᒪᔭᖏᓐᓂᒃ ᐃᔫ ᑕᕆᐅᖓᑕ 

ᓄᓇᖁᑎᖏᓐᓂᓗ ᓯᕿᓂᐅᓂᕐᓴᒦᑦᓱᑎᒃ ᐊᓪᓓᑦ ᑯᔩ 

ᓄᓇᖁᑎᖏᑕ).  

ᖃᐅᔨᒪᔭᐅᒋᐊᓕᒃ: ᖃᕆᑕᐅᔭᑎᒍᑦ ᐃᓚᐅᒍᒪᔪᑦ ᐱᕕᖃᕐᓂᐊᑐᑦ ᐊᕐᖁᑎᖃᕐᓗᑎᒃ Zoom-ᒥᒃ ᑕᒪᖏᓐᓂ 

ᐱᓇᓱᑦᑕᐅᔫᓐᓂ 1-ᒥᓗ 2-ᒥᓗ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



ᐱᓇᓱᖃᑎᒌᑦᑐᑦ ᐱᑕᖃᕐᓱᑎᒃ ᐃᓚᐅᖃᑕᐅᓂᕐᒥᒃ: 

ᐱᓇᓱᑦᑕᐅᔪᑦ 1 

ᑲᒃᑯᐊ ᐱᓇᓱᖃᑎᒌᑦᑐᑦ ᐃᓗᐃᑦᑐᒥᒃ 

ᐃᓚᐅᖃᑕᐅᓂᖃᕐᐳᑦ ᐱᓇᓱᑦᑕᐅᔪᓄᑦ 1-ᒥᒃ 

ᓈᓚᓐᓂᓂᒃ: 

a)  ᒪᑭᕝᕕᒃ 

b) ᓄᓇᓕᓕᒫᓄᓕᖓᔪᑦ ᓄᓇᕕᒻᒥ 

ᐆᒪᔪᓕᕆᔩᑦ ᑲᑐᑦᔨᖃᑎᒌᓐᓂᖓᑦ (ᐊᖑᕕᒐᖅ) 

c)  12 ᓄᓇᓕᓐᓂ ᓄᓇᕕᒻᒥ ᐆᒪᔪᓕᕆᔩᑦ 

ᑲᑐᑦᔨᖃᑎᒌᓐᓂᖓ (ᐊᖑᕕᒉᑦ) 

- ᑲᖏᕐᓱᐊᓗᒃᔪᐊᖅ 

- ᑰᒃᔪᐊᖅ 

- ᑕᓯᐅᔭᖅ 

- ᐊᐅᐸᓗᒃ 

- ᑲᖏᕐᓱᒃ 

- ᖁᐊᕐᑕᖅ 

- ᑲᖏᕐᓱᔪᐊᖅ 

- ᓴᓪᓗᐃᑦ 

- ᐃᕗᔨᕕᒃ 

- ᐊᑯᓕᕕᒃ 

- ᐳᕕᕐᓂᑐᖅ 

- ᐃᓄᑦᔪᐊᖅ 

d) ᓇᐅᑐᐃᓐᓇᓗ ᓄᓇᕕᒻᒥᐅᖅ 

ᐃᓄᑐᐃᓐᓇᖅ 

e) ᑲᓇᑕᐅᑉ ᑲᕙᒪᖓ (ᑲᕙᒪᑐᖃᖅ) 

f)   ᓄᓇᕗᑦ ᑲᕙᒪᖓ 

g)  ᓄᓇᑦᓯᐊᕗᑦ ᑲᕙᒪᖓ 

ᑲᒃᑯᐊ ᐱᓇᓱᖃᑎᒌᑦᑐᑦ ᐃᓗᐃᑦᑐᒥᒃ 

ᐃᓚᐅᖃᑕᐅᓂᖃᕐᐳᑦ ᐱᓇᓱᑦᑕᐅᔪᓄᑦ 2-ᒥᒃ 

ᓈᓚᓐᓂᓂᒃ: 

a)  ᒪᑭᕝᕕᒃ 

b) ᓄᓇᓕᓕᒫᓄᓕᖓᔪᑦ ᓄᓇᕕᒻᒥ 

ᐆᒪᔪᓕᕆᔩᑦ ᑲᑐᑦᔨᖃᑎᒌᓐᓂᖓᑦ 

(ᐊᖑᕕᒐᖅ) 

 

c)  6 ᓄᓇᓕᓐᓂ ᓄᓇᕕᒻᒥ ᐆᒪᔪᓕᕆᔩᑦ 

ᑲᑐᑦᔨᖃᑎᒌᓐᓂᖓ (ᐊᖑᕕᒉᑦ) 

- ᐊᑯᓕᕕᒃ 

- ᐳᕕᕐᓂᑐᖅ 

- ᐃᓄᑦᔪᐊᖅ 

- ᐅᒥᐅᔭᖅ 

- ᑰᒃᔪᐊᕌᐱᒃ 

- ᓯᔅᓵᔅᓯᐱ 

d) ᓇᓪᓕᑐᐃᓐᓇᖓᑦ ᓄᓇᕕᒻᒥᐅᖅ 

ᐃᓄᑐᐃᓐᓇᖅ 

e) ᓇᓪᓕᑐᐃᓐᓇᖓᑦ ᐃᔫᑦ ᓯᒥᐅᖅ ᐊᓪᓚ 

f) ᓄᓇᓕᓕᒫᓂ ᐊᓪᓓᑦ ᑯᔩᑦ 

ᒥᑭᒋᐊᕐᓂᐊᑎᖏᑕ ᑲᑐᑦᔨᖃᑎᒌᓐᓂᖓᑦ 

g) 2 ᓄᓇᓕᒻᒥᓂ ᐊᓪᓓᑦ ᑯᔩᑦ 

ᒥᑭᒋᐊᕐᓂᐊᑎᖏᑕ ᑲᑐᑦᔨᖃᑎᒌᓐᓂᖓᑦ: 

- ᒍᐊᑉᒫᑯᔅᑐ 

- ᓯᔅᓵᔅᓯᐱ 

h) ᑲᓇᑕᐅᑉ ᑲᕙᒪᖓ (ᑲᕙᒪᑐᖃᒃᑯᑦ) 

i) ᓄᓇᕗᑦ ᑲᕙᒪᖓᑦ 

j) ᐊᓪᓓᑦ ᑯᔩᑦ ᑲᕙᒪᖓᑦ 

ᐱᓇᓱᒍᑎᐅᓕᕐᑐᓄᑦ ᐃᓚᐅᑎᑕᐅᒍᒪᒍᑎᓂᒃ ᐊᒃᓚᓯᒪᔪᖕᖑᐃᒍᑎᖃᕐᓂᖅ: 

ᐃᓄᑐᓇᕐᑎᔪᑦ ᐅᕝᕙᓘᓐᓃᑦ ᐱᓇᓱᒐᖃᕐᕖᑦ ᖁᓛᓂ ᐊᒃᓚᑕᐅᓯᒪᖕᖏᑐᑦ, ᐅᓇᒻᒥᓱᐊᑦᓱᑎᒃ ᐃᓚᐅᒋᐊᒥᒃ 

ᓱᕐᕋᑕᐅᓂᖃᑐᐃᓐᓇᕆᐊᖃᕐᓱᑎᒃᓗ ᑐᑭᑕᖑᔪᓄᑦ ᑐᑭᑕᖏᓐᓄᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕ 



ᐊᒻᒪᓗ/ᐅᕝᕙᓘᓐᓃᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕ ᑐᓂᔨᒍᓐᓇᐳᑦ ᐊᑕᓐᓂᐅᕈᑎᒥᓐᓂᒃ 

ᐱᓇᓱᖃᑕᐅᓂᕐᒥᒃ ᐃᓕᖓᑎᑕᐅᒍᒪᓗᑎᒃ ᐊᒃᓚᓯᒪᔪᖕᖑᐃᕕᑦᓴᔭᒥᒃ ᐊᒃᓚᓯᒪᔪᖕᖑᐃᕕᖃᕐᓗᑎᒃ ᑐᓂᓗᓂᒋᓪᓗ 

ᐊᒃᓚᓯᒪᔪᖕᖑᐃᕕᑦᓴᔦᑦ ᑖᒃᑯᓄᖓ ᑐᓴᕐᑎᓯᒍᑎᓄᑦ ᐃᓚᐅᔪᑦ ᐊᑦᓯᕋᐅᑎᖃᕐᓱᑎᒃ “ᐊᒃᓚᓯᒪᔪᖕᖑᐃᕕᑦᓴᔭ 1: 

ᐊᒃᓚᓯᒪᔪᑎᒍᑦ ᐃᓚᐅᒍᑕᐅᑎ ᐱᑎᑕᐅᒍᑎᐅᒍᓐᓇᓱᓂ ᐱᓇᓱᖃᑕᐅᓂᑦᓴᒥᒃ”. ᑖᒃᑯᓄᖓ ᐱᓇᓱᑦᑕᐅᔪᑦ 1-ᓄᑦ 

ᐃᓚᐅᒍᒪᒍᑏᑦ ᐱᔭᐅᓯᒪᒋᐊᖃᕐᐳᑦ ᐅᓐᓄᑯᑦ 5:00-ᖑᓚᐅᕐᑎᓇᒍ ᐆᒃᑐᐱᕆ 11, 2024-ᒥ. ᐱᒐᓱᒍᑎᓕᐊᑦ 

ᐱᓇᓱᑦᑕᐅᔪᓄᑦ 2-ᒥ ᑐᓂᔭᐅᓯᒪᒋᐊᖃᕐᐳᑦ ᐅᓐᓄᑯᑦ 5:00-ᖑᓚᐅᕐᑎᓇᒍ ᔮᓄᐊᕆ 10, 2025-ᒥ. 

ᐱᓇᓱᖃᑕᐅᖕᖏᑐᑦ ᑐᓂᔨᒍᓐᓇᐳᑦ ᑐᑭᓯᒪᒍᑎᑦᓴᓂᒃ/ᑕᑯᑦᓴᐅᑎᑦᓯᒍᑎᓂᒃᓗ ᑲᑎᒪᔨᓄᑦ 

ᐃᓱᒪᑦᓴᓯᐅᕈᑎᐅᒐᔭᕐᑎᓗᒋᑦ ᒪᓕᓪᓗᑎᒃ ᐱᒐᓱᕝᕕᓴᐅᑉ ᐃᓱᓕᕕᑦᓴᖓᓂᒃ ᐊᑐᕐᑕᐅᔪᒥᒃ ᐱᓇᓱᒍᑎᓕᓐᓄᑦ 

ᐊᒃᓚᓯᒪᔪᖕᖑᐃᓂᖃᕐᓱᑎᒃ ᑭᐅᑦᔪᑎᓂᒃ ᑐᑭᓯᒪᒍᑎᑦᓴᓂᒃ ᐊᑕᓐᓂᐅᕈᑎᓄᑦ. 

 

ᑐᑭᓯᒪᒍᑎᑦᓴᓂᒃ ᐊᑕᓐᓂᐅᕈᑏᑦ: 

ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᖃᑎᒪᔨᖏᑦ ᐅᕙᓂ ᓄᐃᑦᓯᒍᑎᖃᕐᐳᑦ ᑐᑭᓯᒪᒍᑎᑦᓴᓂᒃ ᐊᑕᓐᓂᐅᕈᑎᓂᒃ 

ᑐᓂᔭᒥᓐᓂᒃ ᐃᓗᓐᓇᖏᓐᓄᑦ ᐱᓇᓱᖃᑎᒌᒍᑎᓕᓐᓄᑦ ᐱᓇᓱᑦᑕᐅᔪᑦ 1-ᒥ ᓈᓚᑦᑕᐅᓂᖃᕐᑎᓗᒍ. ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑕᓐᓂᐅᕈᑎᖃᐳᑦ ᓇᓪᓕᑐᐃᓐᓇᖏᑦ ᐱᓇᓱᖃᑕᐅᔪᑦ, ᐃᓚᐅᑎᓪᓗᒋᑦ 

ᐃᓄᑐᓈᕐᑎᔪᑦ ᐊᒻᒪᓗ/ᐅᕝᕙᓘᓐᓃᓗ ᐱᓇᓱᒐᖃᕐᕕᐅᔪᑦ ᐃᓚᐅᒍᒪᔪᑦ ᐱᓇᓱᓂᕋᕐᑕᐅᓂᕐᒥᒃ ᐃᓕᖓᔪᓄᑦ, 

ᑐᓂᔨᔪᑦᓴᐅᕗᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄ ᐊᑕᖏᕐᑐᓂᒃ ᐊᑐᕐᓂᖃᑦᓯᐊᑐᓂᒃᓗ 

ᑐᓴᕐᑎᓯᒍᑎᓂᒃ, ᖃᐅᔨᓴᕈᑎᐅᓯᒪᔪᓂᒃ ᐅᕝᕙᓘᓐᓃᑦ ᑐᑭᓯᒪᒍᑎᑦᓴᓕᐊᖑᒪᔪᓂᒃ ᑎᒍᒥᐊᕐᑕᒥᓐᓂᒃ, 

ᐃᑲᔪᕐᓯᒐᔭᕐᓱᑎᑐᒃ ᑲᑎᒪᔩᑦ ᓈᓚᓐᓂᖃᕐᓇᓯᐅᕐᑎᓗᒋᑦ. ᑖᒃᑯᐊ ᐱᔭᐅᕕᑦᓴᖏᑕ ᐃᓱᓕᕝᕕᖓᑦ 

ᑭᐅᔭᐅᓯᒪᒋᐊᖃᕐᐳᖅ ᐃᓕᖓᓗᑎᒃ ᑐᑭᓯᒪᒍᑎᑦᓴᓂᒃ ᐊᑕᓐᓂᐅᕈᑎᖃᕐᓂᓄᑦ ᐊᒃᓚᓯᒪᔪᖕᖑᐃᓂᕐᒧᓗ 

ᐊᑐᑎᖃᑦᓯᐊᑐᓂᒃ ᑐᑭᓯᒪᒍᑎᑦᓴᓂᒃ ᑐᓂᔭᒥᓂᒃ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᓇ ᐅᒃᓗ 

ᐊᓂᒍᓚᐅᕐᑎᓇᒍ ᐅᓐᓄᑯᑦ 5:00-ᖑᖅ ᐆᒃᑐᐱᕆ 25, 2024 

ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᒫᖕᖓᒥᑦ 

ᓄᐃᑦᓯᒍᑎᖃᕐᐳᑦ ᑐᑭᓯᒪᒍᑎᑦᓴᓂᒃ ᐊᑕᓐᓂᐅᕈᑎᓂᒃ ᑐᕌᕐᑎᓗᒋᑦ ᐱᓇᓱᖃᑕᐅᓚᖓᔪᓕᒫᓄᑦ ᐱᓇᓱᑦᑕᐅᔪᑦ 2-

ᖏᓐᓂ ᑖᒃᑯᓇᓂ ᓈᓚᓐᓂᓂ. ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ 

ᑲᑎᒪᔨᖏᓪᓗ ᐊᑕᓐᓂᐅᕕᖃᕐᐳᑦ ᐱᓇᓱᖃᑕᐅᔪᑦ ᓇᓪᓕᑐᐃᓐᓇᖏᓐᓂᒃ, ᐃᓚᐅᑎᓪᓗᒋᑦ ᐃᓄᑐᓇᕐᑎᔪᓪᓗ 

ᐅᕝᕙᓘᓐᓃᓗ ᐱᓇᓱᒐᖃᕐᕕᐅᔪᑦ ᐱᔭᖃᕋᓱᑦᑐᑦ ᐃᓕᑕᕆᔭᐅᓂᓕᓐᓂᒃ ᐱᓇᓱᖃᑕᐅᓂᕐᓂᒃ,ᑐᓂᔨᖁᓪᓗᒋᑦ 

ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᓗ 

ᐃᓘᓐᓇᖏᓐᓂ ᐊᑐᑎᖃᑦᓯᐊᓱᑎᒃ ᑐᓴᕐᑎᓯᒍᑎᓕᐊᖑᓯᒪᔪᓂᒃ, ᖃᐅᔨᓴᕈᑎᐅᓯᒪᔪᓂᒃ ᐅᕝᕙᓘᓐᓃᑦ 

ᑐᑭᓯᒪᒍᑎᑦᓴᓕᐊᖑᓯᒪᔪᓂᒃ ᑎᒍᒥᐊᕐᑕᐅᔪᓂᒃ, ᐃᑲᔪᕐᓯᒐᔭᕐᓱᑎᒃ ᑲᑎᒪᔨᓂᒃ ᑕᒃᑲᓂ ᐱᓇᓱᐊᕐᑕᐅᔪᒥ 



ᓈᓚᓐᓂᖃᕐᓂᓂ. ᑕᒪᒃᑯᓂᖓ ᑭᐅᓐᓂᓂᕐᒥᒃ ᐱᒐᓱᕝᕕᓴᖅ ᐃᓱᓕᕕᑦᓴᖓ ᐊᒻᒪᓗ ᐊᒃᓚᓯᒪᔪᖕᖑᐃᓂᖃᕐᕕᓴᖅ 

ᑐᑭᓯᒪᒍᑎᑦᓴᓂᒃ ᐊᒃᓚᑖᕐᑎᓯᒍᑎᒋᓗᒋᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓂᓗ ᐃᔫᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓂᓗ ᐅᒃᓗᑕᕐᑕᐅᒪᒍᑎᖓ ᐅᖓᑖᓄᕐᖃᔭᖕᖏᓚᖅ ᐅᓐᓄᑯᑦ 5:00-ᖑᑉ 

ᔮᓄᐊᕆ 24, 2025 ᐅᓪᓗᖓᓂᒃ. 

ᑭᐅᑦᔪᑏᑦ ᑕᑯᓄᖓ ᑐᑭᓯᒪᒍᑎᑦᓴᓂᒃ ᐊᑕᓐᓂᐅᕈᑎᓄᑦ ᖃᕆᑕᐅᔭᑎᒍᑦ ᐊᐅᓪᓚᑎᑕᐅᔪᓐᓇᐳᑦ ᑐᕌᕐᑎᓗᒋᑦ 

ᑲᒃᑯᓄᖓ ᖃᐅᔨᒋᐊᕐᕕᐅᒍᓐᓇᑐᓄᑦ: 

 

ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ  ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

polarbearNQLhearing@nmrwb.ca   polarbearNQLhearing@nmrwb.ca 

P.O. Box 433, Inukjuak (QC) J0M 1M0  6, Chief Isaiah Salt Rd, P.O. Box 580 (QC)  

J0M 1R0 

ᐅᖄᓚᐅᑎᖓᑦ: (819) 254-8667   ᐅᖄᓚᐅᑎᖓᑦ: (819) 895-2262 

 

ᖃᐅᔨᒪᔭᐅᒋᐊᓕᒃ: ᑐᓂᔨᒍᑎᐅᔪᓕᒫᑦ ᐱᔭᐅᔪᑦ ᓇᓗᓀᕐᑕᐅᔪᐃᓐᓇᐅᖃᑦᑕᓚᖓᔪᑦ. 

 

 

 

ᓈᓚᓐᓂᖃᕐᓂᐅᑉ ᖃᓄᓪᓗᐊᑎᒌᕐᓂᖓ: 

ᓈᓚᓐᓂᖃᕐᓃᑦ ᓯᕗᓂᖃᕈᑎᐅᕗᑦ ᓄᐊᑦᓯᓂᐅᒐᔭᕐᓂᒥᒃ ᑐᑭᓯᒪᒍᑎᑦᓴᓂᒃ ᐊᑑᑎᖃᓪᓚᕆᑦᑐᓂᒃ ᐃᔪᒥ 

ᑕᕆᐅᕐᒥᐅᑕᓕᕆᔨᒃᑯᑦ ᖃᑎᒪᔨᖏᓐᓄᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᓗ ᑐᑭᑕᕈᑎᑦᓴᐅᓗᑎᒃ 

ᐱᔭᑦᓴᖁᑕᐅᔪᓄᑦ ᐱᓇᓱᒍᑎᐅᑦᓱᑎᒃ ᓇᓄᐃᑦ ᐃᒣᓪᓗᐊᑐᓂᒃ ᓇᓐᓄᕕᐅᒍᓐᓇᖁᕈᑎᖃᖕᖏᑐᓂᒃ. ᑖᒃᑯᐊ 

ᑐᑭᓯᒪᒍᑎᑦᓭᑦ ᐃᓚᖃᓚᖓᔪᑦ ᓇᓐᓄᑕᐅᕙᑦᑐᑦ ᐅᓄᕐᓂᖏᓐᓂᒃ, ᓇᓄᐃᑦ ᐅᓄᕐᓂᑎᒍᑦ ᐊᒥᒐᖕᖏᓂᖏᓐᓂᒃ 

ᐃᓗᓯᖏᑕᓗ ᖃᓄᐃᑉᐸᓂᖏᓐᓂᒃ, ᐃᓚᐅᒻᒥᑎᓪᓗᒋᑦ ᓄᓇᓕᓐᓂ ᐱᓂᐊᕐᓂᐅᓲᑦ ᐊᑐᑎᖃᑦᓯᐊᐸᑦᑐᑦ ᓇᓄᐃᑦ 

ᐊᓐᓂᑐᐊᖑᔪᑦ ᑲᒪᒋᔭᐅᓂᖏᑎᒍᑦ ᑕᒪᖏᓐᓂ ᓄᓇᕕᐅᑉ ᑕᕆᐅᖓᑕ ᓄᓇᖁᑎᖏᓐᓂᓗ ᐃᔫᒥᐅᑦ ᑕᕆᐅᖓᑕ 

ᓄᓇᖁᑎᖏᓐᓂᓗ. 

ᑲᑎᒪᔩᑦ ᑐᑭᑕᕈᑎᖏᑦ ᐃᓚᖃᖃᑦᑕᓚᖓᑉᐸᑕ ᐱᐅᓂᕐᐹᓂᒃ ᐱᔭᐅᒍᓐᓇᓯᒪᔪᓂᒃ ᑐᑭᓯᒪᒍᑎᑦᓴᐅᓱᑎᒃ ᐱᑦᓱᑎᒃᓗ 

ᓄᓇᕕᐅᑉ ᐃᓄᑐᐃᓐᓇᖏᓐᓂᓗ ᐊᓪᓓᓗ ᖃᐅᔨᒪᔭᖏᓐᓂᒃ ᐃᓕᖓᑦᓱᑎᒃ ᓂᕐᔪᑎᓄᑦ ᓂᕐᔪᑏᓪᓗ 

ᑲᒪᒋᔭᐅᓂᖏᓐᓂᒃ, ᐃᓚᐅᒻᒥᑎᓪᓗᒋᑦ ᖃᐅᔨᒪᔭᖕᖑᓯᒪᔪᑦ ᓱᑯᐃᔦᔩᑦ ᖃᐅᔨᓴᕐᓂᖏᑎᒍ, ᑲᑎᒪᔩᑦ 

ᐃᓕᖓᓂᖃᓪᓗᑯᐊᐱᑦᑐᓂᒃ ᐊᑕᓐᓂᐅᕈᑎᖃᕐᐳᑦ ᑲᒃᑯᓂᖓ ᑐᑭᓯᒪᒍᑎᑦᓴᓂᑉ ᐱᑕᖃᕐᑎᓯᕕᐅᒍᒪᓪᓗᑎᑭ 

ᑭᐅᑦᔪᑎᐅᑎᓪᓗᒋᑦ ᐊᑕᓐᓂᐅᕈᑎᓄᑦ ᑐᑭᓯᒪᒍᑎᑦᓴᓂᒃ ᐱᓗᓂᒋᑦ ᓈᓚᓐᓂᖃᕐᓂᓂᑦ. 

1. ᐊᓐᓂᑐᐊᖃᕐᓂᐅᑉ ᖃᓄᐃᓪᓗᐊᓂᖏᑦ: ᖃᐅᔨᒪᔭᐅᔪᓪᓗ ᑐᑭᓯᒪᒍᑎᐅᔪᓪᓗ ᓇᓄᐃᑦ 

ᐊᓐᓂᑐᐊᖑᖃᑦᑕᓂᖏᑕ ᐅᓄᕐᓂᖏᓐᓂᒃ. 

2. ᓇᓄᕐᓂᒃ ᖃᐅᔨᒪᔭᖃᕐᓃᑦ: ᐊᓪᓓᑦ ᑯᔩᑦ, ᐃᓄᑐᐃᓐᓀᑦ, ᐅᕝᕙᓗᓐᓃᑦ ᓱᑯᐃᔦᔩᑦ ᖃᐅᔨᒪᔭᖏᑦ ᓇᓄᐃᑦ 

ᐅᓄᕐᓂᖏᓐᓂᒃ, ᐃᓗᓯᖏᓐᓂᒃ ᓄᓇᖏᑕᓗ ᐊᕙᑎᖏᓐᓂᒃ ᓄᓇᕕᐅᑉ ᑕᕆᐅᖓᑕ ᓄᓇᖁᑎᖓᓂᓗ ᐃᔫᑉ 

ᑕᕆᐅᖁᑎᖓᑕ ᓄᓇᖁᑎᖓᓂᓗ. 

3. ᑲᒪᔨᒻᒪᕇᑦ ᑲᒪᒋᔭᖃᕈᑎᖏᓪᓗ ᐱᓇᓱᒍᑎᖏᓪᓗ: ᖃᐅᔨᒪᔭᐅᔪᓪᓗ ᑐᑭᓯᒪᒍᑎᓴᐅᔪᓪᓗ ᐃᓕᖓᑦᓱᑎᒃ 

ᓄᓇᕕᐅᑉ ᐃᓄᑐᐃᓐᓇᖏᓐᑕ ᐃᔫᒥᐅᓪᓗ ᐊᓪᓚᖏᑕ ᓇᓄᕐᓂᒃ ᑲᒪᒋᔭᖃᕈᓯᖏᓐᓂᒃ. ᑖᒃᑯᐊ 

ᐃᓚᖃᕈᓐᓇᑐᑦ ᑐᑭᓯᒪᒍᑎᑦᓴᓂᒃ ᒫᓐᓇᐅᑎᓪᓗᒍ ᖃᓄᐃᓘᕐᓱᑎᒃ ᑲᒪᒋᔭᖃᓱᖑᒻᒪᖔᑕ ᐊᓐᓂᑐᕐᐸᑐᑦ 

ᓄᓇᓕᒻᒥᓂ ᐱᐅᓯᐅᖃᑦᑕᓯᒪᔪᓂᒃᓗ ᓴᐳᒻᒥᒍᑎᐅᑦᓱᑎᒃ ᐊᑯᓂᕐᑐᒥᒃ ᓇᓄᐃᑦ ᐱᑕᖃᖁᓪᓗᒋᑦ ᓄᓇᕕᐅᑉ 

ᑕᕆᐅᖓᑕ ᓄᓇᖁᑎᖏᓐᓂᓗ ᐃᔫᒥᐅᓪᓗ ᑕᕆᐅᖓᑕ ᓄᓇᖁᑎᖏᓐᓂ. 

ᐃᓕᖓᑎᓪᓗᒋᓪᓕ ᖃᓄᐃᓪᓗᐊᓂᖏᓐᓄᑦ ᐱᓇᓱᑦᑕᐅᔪᑦ 2-ᒥ, ᖃᓄᐃᓪᓗᐊᓂᖏᑦ ᐊᖏᓕᒋᐊᕐᑕᐅᓯᒪᕗᑦ 

ᐃᓚᒋᐊᕐᑕᐅᓱᑎᒃ ᐃᓱᒪᑕᖑᓯᒪᔪᓂᒃ ᑲᑎᑦᓱᑎᒃ ᐊᓐᓂᑐᐊᖑᒍᓐᓇᑐᑦ ᐅᓄᕐᓂᖏᓐᓂᒃ, ᐱᓗᐊᕐᑐᒥ 

ᐊᑐᕐᑕᐅᓂᖃᕐᑎᓗᒋᑦ ᖃᓄᐃᓪᓗᐊᓂᖏᑦ ᓄᓇᕕᐅᑉ ᑕᕆᐅᖓᑕ ᓄᓇᖁᑎᖏᑦ ᐊᒻᒪᓗ ᓄᓇᕕᐅᑉ 

ᑕᕆᐅᖓᑕ ᓄᓇᖁᑎᖏᓪᓗ/ᐃᔫᑉ ᑕᕆᐅᖓᑕ ᓄᓇᖁᑎᖏᓪᓗ ᖃᓕᕇᓐᓂᖃᕐᓱᑎᒃ ᐃᓐᓄᐃᒪᒍᑎᐅᔫᒃ 

ᓄᓇᑕᖏᒃ (ᑕᑯᑦᓴᐅᑎᑦᓯᒍᑎ 1), ᑕᒃᑲᓂ ᓄᓇᒥ ᑲᑎᑦᓱᑎᒃ ᐊᓐᓂᑐᐊᖑᒍᓐᓇᑐᑦ ᐅᓄᕐᓂᖏᓪᓗ 

ᐃᒣᓪᓗᐊᑐᓂᒃ ᓇᓐᓄᖑᓐᓇᕈᓐᓇᐳᓰᕈᑎᐅᔪᓪᓗ ᐃᓂᓪᓚᑕᐅᓯᒪᓂᖃᕐᒪᑕ ᑲᕙᒪᓄᑦ ᑕᒐᑕᒐ 

ᐊᐅᓚᑦᓯᔨᐅᔪᓄᑦ.  ᑲᑎᒪᔩᑦ ᓇᓗᓀᕆᕗᑦ ᓇᐅᑦᓯᑐᕐᓂᖅ ᐱᑕᖃᓪᓚᕆᒋᐊᓕᓐᓂᒃ, ᓱᕐᕃᓂᕐᓂᒃ 

ᐊᑐᕐᓂᖃᑦᓯᐊᓂᕐᓂᓗ ᑕᒐᑕᒐ ᐊᑕᖏᕐᓱᑎᒃ ᐱᔭᐅᒍᓐᓇᑐᑦ ᐅᓄᕐᓂᖏᓐᓂ 

ᐃᒣᓪᓗᐊᑐᕋᕈᓐᓇᐅᑎᑕᖃᖕᖏᑐᓂᒃᓗ ᓈᒻᒪᓈᕐᓂᖃᑦᓯᐊᓗᑎᒃ ᑐᑭᖃᑦᓯᐊᑐᒥᓪᓗ 

ᑲᔪᓯᑎᑦᓯᒍᑎᐅᓂᖃᕐᓂᖏᓐᓂᒃ ᑎᓕᔭᐅᒪᒍᑎᒋᔭᖏᑦ ᑲᑎᒪᔨᒃᑯᑦ ᓲᕐᓗ ᐅᖃᕐᑕᐅᓯᒪᒐᒥᒃ ᓄᓇᕕᒻᒥᐅᑦ ᐃᓄᐃᑦ 

ᓄᓇᑖᕐᓂᓄᑦ ᐊᖏᖃᑎᒌᒍᑎᖏᓐᓂᓗ ᐃᔪᒥ ᐊᓪᓓᑦ ᓄᓇᑕᕐᓂᒧᑦ ᐊᖏᖃᑎᒌᒍᑎᖏᓐᓂᓗ. ᑌᒣᓕᖓᑎᓪᓗᒋᑦ, 

ᑖᒃᑯᐊ ᐱᓇᓱᑦᑕᐅᔪᑦ ᐃᓚᖃᓚᖓᕗᑦ ᑐᑭᓯᒪᒍᑎᑦᓴᓂᒃ ᐃᓕᖓᔪᓂᒃ ᐊᓐᓂᑐᐊᖑᔪᑦ ᐅᓄᕐᓂᖏᓐᓄᑦ, ᓇᓄᐃᑦ 

ᐅᓄᕐᓂᖏᓐᓄᑦ ᐃᓗᓯᖏᑕᓗ ᖃᓄᐃᓐᓂᖏᓐᓄᑦ, ᑕᒐᑕᒐᓗ ᑲᒪᔨᐅᒍᑎᐅᔪᑦ ᓱᕐᕃᓯᒪᓂᖏᓐᓄᑦ ᐊᓐᓂᑐᕐᓂᒥᒃ 

ᐱᔪᓐᓇᐅᑎᓂᒃ,  ᐊᓐᓂᑐᐊᖃᕈᓯᕐᓂᒃ ᐊᒻᒪᓗ ᓇᓄᕐᓂᐊᕈᓯᕐᓂᒃ, ᓄᓇᓖᓪᓗ ᐃᓗᕐᖁᓯᐅᓪᓗ ᓱᕐᕋᑕᐅᓂᖏᓐᓂᒃ, 

ᐃᓚᐅᒻᒥᑎᓪᓗᒋᑦ ᓄᓇᓕᓐᓂ ᓇᓄᕐᓂᐊᕈᓰᑦ ᐱᔭᖃᑦᓯᐊᓂᐅᓲᑦ ᓇᓄᕐᓂᒃ ᐊᓐᓂᑐᕐᓂᒥᒃ ᑲᒪᒋᔭᖃᕈᓯᕐᓂᒃ 

ᓄᓇᕕᐅᑉ ᑕᕆᐅᖓᑕ ᓄᓇᖁᑎᖏᓐᓂ ᐃᔫᓪᓗ ᑕᕆᐅᖓᑕ ᓄᓇᖁᑎᖏᓐᓂ. 

 

ᓈᓚᓐᓂᖃᕐᓇᒥ ᒪᓕᑦᑕᐅᒋᐊᓖᑦ: 

ᐅᐃᒍᒋᔭᐅᑎᓪᓗᒋᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕ ᐃᓄᓐᓂᒃ ᓈᓚᓐᓂᖃᕐᓂᒥᓂ 

ᒪᓕᒐᖁᑎᖏᓐᓄᑦ, ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᖃᑎᒪᔨᖏᓪᓗ ᐃᔫᒥ ᑕᕆᐅᕐᑎᐅᑕᓕᕆᔨᒃᑯᑦ ᑲᑎᒪᔨᖏᓪᓗ 

ᑐᑭᑖᕈᑎᑎᒍᑦ ᐊᓂᒎᑎᑎᑦᓯᓯᒪᕗᑦ ᑖᒃᑯᓄᖓ ᐃᓚᐅᔪᒥᒃ ᓄᓇᕕᐅᑉ ᑕᕆᐅᖁᑎᖓᑕ ᓄᓇᖁᑎᖏᓐᓗ-ᐃᔫᑉ 

ᑕᕆᐅᖁᑎᖓᑕ ᓄᓇᖁᑎᖏᓐᓂᓗ 2024-2025-ᒥ ᓇᓄᕐᓂᒃ ᐃᒣᓪᓗᐊᑐᓂᒃ ᐅᓄᕐᓂᓕᓐᓂᒃ 

ᓇᓐᓇᒍᓐᓇᐳᓯᕈᑎᑕᖃᖕᖏᑐᓂᒃ ᐃᓄᓐᓂᒃ ᓈᓚᓐᓂᒥᒃ ᒪᓕᒋᑦ ᑖᒃᑯᓄᖕᖓᓕᖓᑦᓱᑎᒃ. ᒪᓕᒉᑦ ᐊᑐᕐᑎᑕᐅᔪᑦ 



ᐃᓚᐅᑎᑕᐅᕗᑦ ᑖᒃᑯᓄᖓ ᑐᓴᕐᑕᐅᑎᑦᓯᒍᑎᓄᑦ ᐱᔭᐅᒍᓐᓇᐳᓪᓗ ᐅᕙᖕᖓᑦ [https://www.emrwb.ca/polar-

bear-public-hearing-2025/]. 

ᓈᓚᓐᓂᓂᑦ ᐊᒃᓚᓯᒪᔪᖕᖑᑕᐅᓯᒪᔪᑦ 

ᑲᑎᒪᔩᑦ ᓄᐃᑦᓯᖃᑦᑕᓚᖓᔪᑦ ᑐᑭᓯᒪᒍᑎᑦᓴᐅᓱᑎᒃ ᑐᓂᔭᐅᔪᓂᒃ ᓄᐊᑕᐅᔪᓂᓪᓗ ᑕᒃᑯᖓ 

ᓈᓚᓐᓂᐅᓚᖓᔪᒧᓕᖓᔪᓂᒃ ᓄᐃᑎᖃᑦᑕᓗᓂᒋᑦ ᑲᑎᒪᔨᒃᑯᑦ ᖃᕆᑕᐅᔭᑎᖑᑦ ᑕᑯᓇᓱᑦᑕᐅᕕᖏᓐᓂ ᑲᔪᓯᔪᒥᓪᓗ 

ᑐᑭᓯᒪᒍᑎᑦᓴᓂᒃ ᐃᓕᔨᕕᒋᒋᐊᓪᓚᖃᑦᑕᓗᒋᑦ ᐃᓕᔭᑦᓴᑕᑐᐊᕈᑎᒃ. ᑐᖕᖓᕕᖃᕐᓗᑎᒃ ᐊᑐᕐᑕᐅᔪᓂᒃ 

ᐅᖃᔭᐅᑎᖃᕐᑌᓕᒋᐊᖃᕐᓂᓄᓪᓗ ᐃᕐᐸᑎᑕᐅᑦᑌᓕᒋᐊᖃᕐᓂᖏᓐᓄᓗ, ᐃᓘᓐᓇᑎᒃ ᐊᑐᕐᓂᖃᑦᓯᐊᑐᓕᒫᑦ 

ᐊᒃᓚᖁᑏᑦ ᓄᐃᑎᑕᐅᖃᑦᑕᓚᖓᕗᑦ ᓇᓚᓐᓂᒥᒃ ᐊᒃᓚᓯᒪᔪᖕᖑᐃᕕᖏᓐᓂ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ 

ᑲᑎᒪᔨᖏᑕᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕᓗ ᖃᕆᑕᐅᔭᒃᑯᑦ ᑕᑯᓇᓱᑦᑕᐅᕕᖏᓐᓂ: 

● ᐱᓇᓱᑦᑕᐅᔪᑦ 1 (https://nmrwb.ca/polar-bear-nqls-public-hearing-2024/); 

● ᐱᓇᓱᑦᑕᐅᔪᑦ 2 (https://www.emrwb.ca/polar-bear-public-hearing-2025/ ) 

ᑖᒃᑯᐊ ᐊᒃᓚᖁᑏᑦ ᐱᔭᐅᔪᓐᓇᕆᕗᑦ ᑐᑦᓯᕌᖑᓗᑎᒃ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓂᓗ ᐃᔫᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕ ᐊᒃᓚᕕᖏᓐᓂᓗ (ᑕᑯᒋᐊᕐᓗᒋᑦ  ᖃᐅᔨᒋᐊᕐᕕᓭᑦ ᐊᒃᓚᑕᐅᓯᒪᔪᑦ ᖁᓛᓂ). 

 

ᑐᑭᓯᒪᒍᑎᑦᓭᑦ ᐅᐃᒍᖏᑦ: ᑐᑭᓯᒪᒍᑎᑦᓴᑕᒃᑲᓂᕈᒪᒍᕕᑦ ᐱᑦᔪᑎᖃᕐᓗᑎᑦ ᓈᓚᓐᓂᒥᒃ ᐅᕝᕙᓘᓐᓃᑦ 

ᐊᒃᓚᖁᑎᓕᐅᕈᑎᖃᕐᓂᒥᒃ ᑐᓂᔨᒍᑎᓂᒃ, ᐱᔭᖃᕈᒪᒍᕕᓪᓗᓃᑦ ᐊᓯᖏᓐᓂᒃ ᐱᑦᔪᑎᖃᑦᓯᐊᑐᓂᒃ ᐊᒃᓚᖁᑎᓂᒃ, 

ᐅᕝᕙᓘᓐᓃᑦ ᑐᑭᓯᑎᑕᐅᒍᑎᖃᕈᒪᒍᕕᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓂᒃ ᐃᔫᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕᓗ ᓈᓚᓐᓂᒥᒃ ᐱᓇᓱᒍᑎᖏᓐᓂᒃ ᖃᐅᔨᒋᐊᕐᕕᖃᕆᑦ ᑲᑎᒪᔨᓂᒃ (ᑕᑯᓗᒋᑦ 

ᖃᐅᔨᒋᐊᕐᕕᐅᒍᓐᓇᑐᑦ ᑐᑭᓯᒪᔭᐅᒍᑎᖏᑦ ᖁᓛᓂᑦᑐᑦ) 

 

https://nmrwb.ca/?page_id=4348&preview=true
https://www.emrwb.ca/polar-bear-public-hearing-2025/

